
1. ЖАЛПЫ ЕРЕЖЕЛЕР
 
1. Осы «Даму» кәсіпкерлікті дамыту қоры» АҚ Омбудсмен туралы ережесі (бұдан әрі - Ереже) Қор Омбудсменін (бұдан әрі - Омбудсмен) тағайындау тәртібін, оның құзыретін, міндеттерін, функциялары мен жауапкершілігін айқындау мақсатында Қазақстан Республикасының заңнамасын, «Даму» кәсіпкерлікті дамыту қоры» АҚ (бұдан әрі - Қор) Жарғысын, Қордың Корпоративтік басқару кодексін ескере отырып әзірленді.
2. Қордағы Омбудсмен институты Қордың Жалғыз акционері, Директорлар кеңесі және Басқармасы қабылдайтын бастамалар, шаралар мен іс-қимылдар шеңберінде мынандай мақсаттарда құрылған:
1) корпоративтік жанжалдар мен мүдделер жанжалдарын болғызбау және реттеу бойынша ішкі бақылау жүйесін күшейту және шаралар қабылдау;
2) Қор жұмыскерлерінің іскерлік этика қағидаттарын сақтауы;
3) Қорда туындайтын әлеуметтік-еңбек дауларын оңтайлы реттеу;
4) Қордың имиджін жақсарту. 
3. Омбудсмен өз қызметін Қазақстан Республикасының заңнамасына, Жарғыға, Қордың Корпоративтік басқару кодексіне, осы Ережеге және Қордың өзге ішкі құжаттарына сәйкес жүзеге асырады.
4. Омбудсмен тікелей Директорлар кеңесіне есеп береді және өз қызметін Басқарма мүшелеріне, басқарушы директорларға, құрылымдық бөлімшелердің басшыларына және Қордың басқа да жұмыскерлеріне қарамастан жүзеге асырады.
5. Омбудсмен институты лауазым болып табылмайды, ұйымдық құрылымда және штаттық кестеде көрсетілмейді, Қор жұмыскерлерінің штаттық санына әсер етпейді.
6. Омбудсменнің қызметіне араласуға және Қордың Іскерлік әдеп кодексінің, Қазақстан Республикасы заңнамасының нормалары мен Қордың өзге де ішкі нормативтік құжаттарының ережелерін бұзушы тарапынан кез келген кері әрекеттерге жол берілмейді.
 

 

2. ОМБУДСМЕННІҢ ӨКІЛЕТТІГІН ТАҒАЙЫНДАУ ЖӘНЕ ТОҚТАТУ ТӘРТІБІ
 

7. Омбудсмен Қордың Директорлар кеңесінің шешімімен тағайындалады/Омбудсменнің өкілеттілігі тоқтатылады және әрбір 2 (екі) жыл сайын қайта сайлануға жатады. Омбудсмен тағайындау үшін кандидаттың (-тардың) Директорлар кеңесінің отырысына қатысуы міндетті.
8. Қордың Директорлар кеңесінің Омбудсменді тағайындау туралы шешімінде оның өкілеттік мерзімі көрсетіледі. Омбудсмен Қордың жалғыз акционері болып табылатын Қордың/«Бәйтерек» Ұлттық басқарушы холдингі» АҚ жұмыскерлерінің қатарынан тағайындалады.
(Толықтыру «Даму» кәсіпкерлікті дамыту қоры» АҚ Басқарма отырысының 28.05.2019 ж. № 76/2019 шешімінің Үзінді көшірмесіне сәйкес енгізілді) (ескі ред. қар.)
9. Директорлар кеңесінің мүшелері, Жалғыз акционер, Басқарма мүшелері, Ішкі аудит қызметінің басшысы Директорлар кеңесінің отырыстарын шақыруға қатысты Қазақстан Республикасының заңнамасында және Қордың жарғысында белгіленген тәртіппен Омбудсмен тағайындау үшін кандидатура бойынша ұсыныстар енгізе алады.
10. Өкілеттік мерзімі аяқталғанға дейін 3 (үш) ай бұрын Омбудсмен Омбудсменді тағайындау үшін кандидатура бойынша ұсыныстар жинау мақсатында Директорлар кеңесінің мүшелеріне, Жалғыз акционерге, Басқарма мүшелеріне, Ішкі аудит қызметінің басшысына сұрауға бастамашылық жасайды.
11. Басқарма мүшелері Омбудсменнің сұрауын  алып, алдын ала кандидатпен оның Омбудсмен болуға дайындығын талқылай отырып, 13-тармақтың талаптарына сәйкес келетін жетекшілік ететін блоктың жұмыскерлері қатарынан Омбудсменді тағайындау үшін кандидатураларды ұсынады.
12. Омбудсмен жиналған ұсыныстарды Тағайындаулар, сыйақылар және әлеуметтік мәселелер жөніндегі комитеттің және Директорлар кеңесінің қарауына өкілеттік мерзімі аяқталғанға дейін кемінде 1 (бір) ай бұрын Омбудсменді тағайындау не жұмыс істеп тұрған Омбудсменнің өкілеттіктерін ұзарту туралы шешім қабылдау үшін шығарады.
13. Омбудсменді тағайындау үшін кандидатқа мынадай талаптар қойылады:
1) жоғары білімінің болуы, мүмкіндігінше заң білімі;
2) кемінде 10 жыл жұмыс тәжірибесінің, оның ішінде еңбек қатынастары саласында немесе басшы лауазымда кемінде екі жыл практикалық тәжірибесінің болуы;
3) соттылықтың болмауы;
4) мінсіз іскерлік беделдің, жоғары беделдің, сондай-ақ адалдық, табандылық, коммуникабельділік, жауапкершілік сияқты жеке қасиеттердің, сондай-ақ бейтарап шешімдер қабылдау қабілетінің болуы;
5) ұйымдастырушылық және талдамалық қабілеттері мен дағдыларының болуы. 
14. Қордың Директорлар кеңесінің отырысына әрбір кандидатураға қатысты мынадай құжаттар электрондық және қағаз жеткізгіштерде ұсынылуға тиіс:
1) осы Ережеге қосымшаға сәйкес кандидаттың білімі, жұмыс тәжірибесі туралы мәліметтер;
2) Қорға үлестес болуы (болмауы) туралы ақпарат;
3) соттылығының жоқтығын растайтын құжат;
4) кандидат бұрын жұмыс істеген немесе жұмыс істейтін ұйымдардың лауазымды тұлғаларынан екі ұсыным хат/оң пікір (мінездеме);
5) кандидаттың Омбудсменге тағайындауға жазбаша келісімі.
15. Қор басқармасы бірауыздан қабылданған шешіммен белгіленген тәртіппен Қордың Директорлар кеңесінің қарауына Омбудсменнің өкілеттігін мерзімінен бұрын тоқтату туралы мәселені енгізуге құқылы. Басқарма жоғарыда көрсетілген шешімді қабылдаған жағдайда Омбудсменнің өкілеттігі Қордың Директорлар кеңесі Омбудсменнің өкілеттігін тоқтату туралы шешім қабылдаған күнге дейін тоқтатыла тұрады.
16. Қордың Директорлар кеңесі Омбудсменнің өкілеттігін мерзімінен бұрын тоқтату туралы шешім қабылдауға құқылы, егер ол:
1) бұл туралы Қордың Директорлар кеңесіне жазбаша түрде хабарлай отырып, Қор жұмыскері лауазымынан өз қалауы бойынша жұмыстан шығарылатын болса;
2) денсаулық жағдайы бойынша Қор жұмыскерінің лауазымдық міндеттерін орындауға қабілеті болмаса;
3) Іскерлік әдеп кодексінің қағидаларын бұзған жағдайда;
4) дәлелсіз себептермен Омбудсмен міндеттерін орындамайтын болса;
5) Қордың жұмыскері ретінде сайланса немесе басқа лауазымға тағайындалса.
17. Қордың Директорлар кеңесі өкілеттігі тоқтатылған жаңа Омбудсменді, өкілеттігі тоқтатылған Омбудсменді тағайындамай жұмыс істеп тұрған Омбудсменнің өкілеттігін тоқтату туралы шешім қабылдаған жағдайда, құжаттар кейіннен жаңадан тағайындалған Омбудсменге беру үшін акт бойынша Корпоративтік хатшыға не Қор Басқармасының хатшысына беріледі.
 
 

3. ОМБУДСМЕННІҢ МІНДЕТТЕРІ МЕН РӨЛІ
 

18. Омбудсменнің рөлі өзіне жүгінген жұмыскерлерге, еңбек дауларына, дау-жанжалдарға қатысушыларға консультация беру және Қазақстан Республикасы заңнамасының нормаларын сақтауды (оның ішінде қажет болған жағдайда құпиялылықты сақтауды) ескере отырып, оларға өзара қолайлы, сындарлы және іске асырылатын шешімді әзірлеуде жәрдем көрсету, жұмыскердің де, сол сияқты Қордың да проблемалық әлеуметтік-еңбек мәселелерін шешуде жәрдем көрсетумен негізделеді.
19. Омбудсменнің қызметінің шеңберіндегі  міндеттері мыналар болып табылады:
1) Қор органдарының, лауазымды тұлғаларының және жұмыскерлерінің Қордың Іскерлік әдеп кодексін сақтауына және қажет болған жағдайда оның ережелерін түсіндіруге ықпал ету;
2) Қордың органдары мен лауазымды тұлғаларына Қазақстан Республикасының заңнамасын және/немесе Қордың ішкі құжаттарын бұзатын Қордағы заңға қайшы/дұрыс емес әрекеттер туралы хабарламалармен жұмыс істеуде жәрдем көрсету;
3) Қордың органдары мен лауазымды тұлғаларына корпоративтік жанжалдар мен мүдделер жанжалдарын  болғызбауға немесе реттеуге жәрдем көрсету.
20. Омбудсмен жылына кемінде бір рет Қордың Директорлар кеңесінің Тағайындаулар, сыйақылар және әлеуметтік мәселелер жөніндегі комитетіне жүргізілген жұмыстың нәтижелері туралы есепті одан әрі оның қызметінің нәтижелерін бағалайтын Қордың Директорлар кеңесінің қарауына жібере отырып ұсынады.
21. Қордың Директорлар кеңесі Омбудсмен қызметінің нәтижелерін бағалайды және Омбудсмен лауазымын атқаратын тұлғаның өкілеттігін ұзарту немесе тоқтату туралы шешім қабылдайды.
 

 

4. ОМБУДСМЕННІҢ ФУНКЦИЯЛАРЫ
 

22. Қордың органдары, лауазымды тұлғалары мен жұмыскерлерінің Қордың Іскерлік әдеп кодексін сақтауы және оның ережелерін түсіндіруі жөніндегі міндетті орындау үшін Омбудсмен мынадай функцияларды орындайды:
1) Бас кеңсе мен Өңірлік филиалдардың барлық жұмыскерлерін іскерлік әдеп туралы, Қордағы Омбудсменнің рөлі және Омбудсменге жүгінуге болатын жағдайлар/оқиғалар, сондай-ақ Омбудсменге құпия/жасырын жүгіну мүмкіндігі туралы тоқсан сайын хабардар ету;
2) Қордың органдары мен лауазымды тұлғаларының Іскерлік әдеп кодексін және Қордың оны іске асыруға бағытталған ішкі құжаттарын орындауына, сақтауына мониторинг жүргізу;
3) Қордың Іскерлік әдеп кодексінің талаптарына байланысты мәселелер бойынша, оның ішінде оқыту семинарлары мен тренингтерін ұйымдастыру арқылы Қордың лауазымды тұлғалары мен жұмыскерлеріне түсіндірмелер беру және ұйымдастыру;
4) Қорда анықталған іскерлік әдеп саласындағы бұзушылықтар туралы Қордың органдары мен лауазымды тұлғаларын хабардар ету;
5) Қордың Іскерлік әдеп кодексін және оны іске асыруға бағытталған ішкі құжаттарын әзірлеуге және мерзімді қайта қарауға қатысу;
6) Қазақстан Республикасында, шетелде іскерлік этика саласындағы қазіргі практиканы, үрдістерді, даму перспективаларын мониторингтеу және талдау және тиісті талдамалық анықтамаларды, ақпаратты, құрылымдық бөлімшелердің басшыларына, Қордың лауазымды тұлғалары мен органдарына ұсынымдар беру;
7) Қордың Іскерлік әдеп кодексінің және оны іске асыруға бағытталған ішкі құжаттарының ережелерін білуін тұрақты тексеру;
8) Қор жұмыскерлерін Қордың Іскерлік әдеп кодексінің талаптарымен, оның ішінде ол өзгерген немесе толықтырылған жағдайда таныстыру парақтарын жинауды қамтамасыз ету;
9) Қордың Іскерлік әдеп кодексін және оның іске асырылуына бағытталған ішкі құжаттарын сақтау туралы есептілікті қалыптастыру, ішкі құжаттардың бұзылуын болдырмау және бедел тәуекелдерін азайту жөніндегі қажетті шаралар туралы органдарға, лауазымды тұлғалар мен жұмыскерлерге талдау жүргізу және ұсынымдар беру.
23. Қордың органдары мен лауазымды тұлғаларына Қордағы заңға қайшы/дұрыс емес әрекеттер туралы хабарламалармен жұмыс істеуде жәрдем көрсету жөніндегі міндеттерді орындау үшін Омбудсмен мынадай функцияларды орындайды:
1)Қордағы алаяқтықтың, теріс пайдаланудың және басқа да заңға қайшы әрекеттердің ықтимал немесе белгілі фактілері туралы хабарламалармен (бұдан әрі - Хабарламалар) жұмыс істеу туралы ішкі құжаттарды әзірлеуге және мерзімді қайта қарауға қатысу;
2) Омбудсменге келіп түскен Хабарламаларды тіркеу және сақтау, Хабарламаны өз бетінше қарау мүмкіндігі болмаған кезде Хабарламаларды қарау үшін уәкілетті тұлғаны айқындау, Хабарламаны қарау және оған жауап беру процесін үйлестіру, уәкілетті органдар мен лауазымды тұлғаларға Хабарламаларды қарауға жәрдем көрсету, оның ішінде Қордың ішкі құжаттарында айқындалған тәртіппен қызметтік тергеп-тексерулерге және шешімдердің тиісті жобаларын дайындауға қатысу, Хабарламаларды қарау нәтижелері бойынша Қордың органдары мен лауазымды тұлғаларына талдау жүргізу және есептер ұсыну;
3) Уәкілетті органдар мен лауазымды тұлғалардың Хабарламалармен жұмыс туралы ішкі құжаттардың орындалуына, сақталуына мониторинг жүргізу;
4) Хабарламалармен жұмыс туралы, қызметтік тергеп-тексеруді ұйымдастыру және жүргізу жөніндегі ішкі құжаттардың ережелері бойынша, оның ішінде оқыту семинарлары мен тренингтерін ұйымдастыру арқылы Қордың лауазымды тұлғалары мен жұмыскерлеріне түсіндірмелер беру және ұйымдастыру;
5) Қазақстан Республикасында, шетелде Хабарламалармен жұмыс істеу саласындағы бар практиканы, үрдістерді, даму перспективаларын мониторингтеу және талдау және тиісті талдамалық анықтамаларды, ақпаратты, құрылымдық бөлімшелердің басшыларына, Қордың лауазымды тұлғалары мен органдарына ұсынымдар беру;
6) Қорда хабарламаларды жинау және құпия қарау тетігін енгізуді қамтамасыз ету, Қор мен мүдделі тұлғалар арасында ақпарат алмасу арналарын құруға және тиімді пайдалануға жәрдемдесу;
7) Қор жұмыскерлерін Хабарламалармен жұмыс туралы ішкі құжаттардың талаптарымен таныстыру парақтарын жинауды қамтамасыз ету.
24. Қордың органдары мен лауазымды тұлғаларына корпоративтік жанжалдар мен мүдделер жанжалдарын алдын алу немесе реттеуде көмек көрсету бойынша міндеттерді орындау үшін Омбудсмен келесі функцияларды атқарады:
1)Қордағы корпоративтік жанжалдар мен мүдделер жанжалдары (бұдан әрі - Жанжалдар) туралы ішкі құжаттарды әзірлеуге және мерзімді қайта қарауға қатысу;
2) Омбудсменге келіп түскен жанжал туралы ақпаратты тіркеу және сақтау, жанжалды реттеу бойынша дербес шаралар қолдану мүмкін болмаған кезде жанжалдарды реттеу үшін уәкілетті тұлғаны айқындау, жанжалдарды реттеу процесін үйлестіру, жанжалдарды реттеуде Қордың органдары мен лауазымды тұлғаларына жәрдем көрсету, оның ішінде қызметтік тергеулерге және шешімдердің тиісті жобаларын дайындауға қатысу, Қор ішіндегі дауларды, сондай-ақ Қордың үшінші тұлғалармен дауларын шешу кезінде медиатор рөліне қатысу, талдау жүргізу және Қордың органдары мен лауазымды тұлғаларына Жанжалдардың туындау тәуекелдерін төмендету жөніндегі қажетті шаралар туралы есептер мен ұсынымдар беру;
3) Қордың тиісті органдары мен лауазымды тұлғаларының ықтимал және нақты Жанжалдары туралы хабардар ету;
4) Жанжалдарды алдын алу және реттеу туралы ішкі құжаттарды Қордың органдары мен лауазымды тұлғаларының орындауына, сақтауына мониторинг жүргізу;
5) Жанжалдарды алдын алу және оларды реттеу туралы, медиация бойынша, оның ішінде оқыту семинарлары мен тренингтерін ұйымдастыру арқылы ішкі құжаттардың ережелері бойынша Қордың лауазымды тұлғалары мен жұмыскерлеріне түсіндірмелер беру және ұйымдастыру;
6) Қазақстан Республикасында, шетелде Жанжалдарды болғызбау және реттеу саласындағы қазіргі практиканы, үрдістерді, даму перспективаларын мониторингтеу және талдау және тиісті талдамалық анықтамаларды, ақпаратты, құрылымдық бөлімшелердің басшыларына, Қордың лауазымды тұлғалары мен органдарына ұсынымдар беру;
7) Жанжалдарды алдын алу және оларды реттеу тетігін енгізуді қамтамасыз ету;
8) Қор жұмыскерлерін Жанжалдарды алдын алу және реттеу туралы ішкі құжаттардың талаптарымен таныстыру парақтарын жинауды қамтамасыз ету.
 

Бөлімдердің нөмірленуі түпнұсқаға сәйкес келеді
6. ОМБУДСМЕННІҢ ҚҰҚЫҚТАРЫ МЕН МІНДЕТТЕРІ
 

25. Омбудсменнің белгіленген тәртіппен Қордың лауазымды тұлғаларынан, Ішкі аудит қызметінің басшысынан, Корпоративтік хатшыдан, Қордың құрылымдық бөлімшелерінен Омбудсменнің міндеттері мен функцияларын жүзеге асыру үшін ғана қажетті материалдарды (ақпаратты), қажет болған жағдайда түсіндірмелерді сұратуға және алуға құқығы бар.
26. Омбудсмен мыналарға міндетті:
1) өз қызметінде Қазақстан Республикасы заңнамасының, Қор Жарғысының, осы Ереженің және Қордың өзге де ішкі құжаттарының нормалары мен талаптарын сақтау;
2) Қор, оның үлестес тұлғалары мен жұмыскерлері туралы ақпараттың, Омбудсменнің өкілеттік мерзімі кезеңінде оның функцияларын жүзеге асыру кезеңінде, сондай-ақ оның өкілеттігі тоқтатылған күннен бастап бес жыл ішінде белгілі болған инсайдерлік ақпараттың құпиялылығын сақтау.
 
 

7. ОМБУДСМЕННІҢ ЖАУАПКЕРШІЛІГІ
 

27. Омбудсмен Қазақстан Республикасының заңнамасында белгіленген тәртіппен мыналарға жауапты болып келеді:
1) Қормен қол қойылған келісімге сәйкес ақпараттың құпиялылығын сақтамау;
2) Қорға оның кінәлі әрекеттерінен немесе әрекетсіздігінен келтірілген залалдар.
28. Хабарламаларды немесе Жанжалдарды қарау жөніндегі Омбудсменнің функцияларын іске асыру кезінде, ертерек реттеу, дау сәтсіз болған жағдайда және оны соттың немесе соттан тыс өзге де нысандардың қарауына берген жағдайда Омбудсменнің осы Жанжалға немесе Хабарламаға қатысты өкілеттігі өз қолданысын тоқтатады. Омбудсмен келесі процедураларға қатысуға құқылы емес. Егер Қазақстан Республикасының заңнамасында өзгеше көзделмесе, ол жүргізілген тергеп-тексеруге немесе өзге де іс-шараларға байланысты өзіне белгілі болған мән-жайлар бойынша сотта айғақтар беру үшін куә ретінде тартылмайды.
 

 

8. ІСКЕРЛІК ӘДЕП КОДЕКСІНІҢ ЖӘНЕ 
ҚОРДЫҢ ӨЗГЕ ДЕ ІШКІ НОРМАТИВТІК ҚҰЖАТТАРЫ ЕРЕЖЕЛЕРІНІҢ БҰЗЫЛУЫ ТУРАЛЫ МӘЛІМЕТТЕРДІ ЖИНАУ ЖӘНЕ ҚАРАУ ТӘРТІБІ
 

29. Қазақстан Республикасы заңнамасының, Іскерлік әдеп кодексінің және Қордың басқа да ішкі нормативтік құжаттарының нормаларын бұзу, оның ішінде сыбайлас жемқорлық және басқа да құқыққа қайшы әрекеттер мәселелері бойынша Қордың лауазымды тұлғалары мен жұмыскерлері, сондай-ақ мүдделі тұлғалар тиісті шаралар қабылдау үшін тікелей немесе жасырын түрде мыналарға жүгінуге құқылы:
1) тікелей Омбудсменге;
2) сенім телефоны бойынша - +7 (727) 2 448 320;
3) Қоғамның электрондық ақпараттық сенім жүйесі бойынша ombudsman@fund.kz
30. Қордың лауазымды тұлғалары мен жұмыскерлері бекітілген іскерлік этика нормаларын, Қазақстан Республикасы заңнамасының және Қордың ішкі нормативтік құжаттарының нормаларын бұзғаны анықталған жағдайда Омбудсмен одан әрі Қордың Директорлар кеңесіне және/немесе Басқармасына қарауға жіберу және шешім қабылдау үшін материалдарды қалыптастырады. Бұдан басқа, Омбудсмен өзі анықтаған, жүйелі сипатқа ие және тиісті шешімдер (кешенді шаралар) қабылдауды талап ететін проблемалық мәселелерді Қордың тиісті органдары мен лауазымды тұлғаларының қарауына шығарады, оларды шешу үшін сындарлы ұсыныстар береді.
31. Омбудсмен қарау нәтижелері мен қабылданған шешімдерді Қордың Директорлар кеңесі және/немесе Басқармасы тиісті шешім қабылдаған күннен бастап 5 (бес) жұмыс күні ішінде жүгінген тұлғаға (егер хабарлама анонимдік болып табылмаған жағдайда) хабарлайды.
32. Директорлар кеңесінің, Қор Басқармасының мүшелері мен Омбудсмен Қордың Іскерлік әдеп кодексінің, Қазақстан Республикасы заңнамасының нормалары мен Қордың ішкі нормативтік құжаттарының ережелерін бұзу туралы мәліметтерді қараудың құпиялылығына кепілдік береді.
33. Омбудсмен өтінішті қарауға қабылдап, мыналарға міндетті:
1)өтініш беруші өз құқықтарын қорғау және/немесе іскерлік әдеп нормаларын бұзушылықтарды және іскерлік әдеп нормаларын бұза отырып қабылданған шешімдерді немесе әрекеттерді (әрекетсіздікті) жою үшін пайдалануға құқылы тәсілдері мен құралдарын түсіндіру;
2) қажет болған кезде өтінішті мәні бойынша осындай өтініштерді шешу құзыретіне жататын уәкілетті органдарға және/немесе Қордың тиісті құрылымдық бөлімшелеріне беру;
3) Қор жұмыскерлерінің, Қордың лауазымды тұлғаларының, сондай-ақ мүдделі тұлғалардың Қазақстан Республикасы заңнамасының нормаларын, Іскерлік әдеп кодексінің және Қордың ішкі нормативтік құжаттарының ережелерін сақтамау немесе бұзу мәселелері бойынша өтініштерін есепке алуды жүргізу.
34. Омбудсменнің өкілеттіктеріне қызметтік тергеп-тексеру жүргізу кірмейді. Қызметтік тергеп-тексеруді тиісті қызметтер жүргізуге тиіс.
35. Омбудсменнің түсіндірмелері ұсынымдық сипатта болады.
 

«Даму» кәсіпкерлікті дамыту
қоры» АҚ
шешімімен бекітілген 
Омбудсмен туралы ережеге
қосымша
 

 

Омбудсмендерге кандидат туралы мәліметтер
 
1. Жалпы мәліметтер
 
	Тегі, аты, әкесінің аты
	 

	
	 

	
	(жеке куәлікке (паспортқа) толық сәйкес, тегі, аты, әкесінің аты өзгерген жағдайда, олардың қашан және қандай себеппен өзгергенін көрсету)

	Туған күні және туған жері
	 

	Тұрақты тұратын жері, телефон нөмірлері
	 

	
	 

	
	(елді мекеннің кодын қоса алғанда, толық мекенжайын, қызметтік, үй, байланыс телефондарының нөмірлерін көрсету)

	Азаматтығы
	шетелдік азаматтық жағдайында шетелдік жұмыс күші ретінде тартуға рұқсаттың нөмірі мен қолданылу мерзімі көрсетіледі

	Жеке басын куәландыратын құжаттың толық деректемелері
	 


 

Жақын туыстары (ата-анасы, жұбайы, аға-інісі, апа-сіңлісі, балалары), сондай-ақ жекжаттары (жұбайының (зайыбының) аға-інісі, апа-сіңлісі, ата-анасы, балалары) туралы мәліметтер:

 

	 
	ТАӘ
	Туған күні, айы, жылы
	Туыстық қатынастар

	 
	 
	 
	 


 

Заңды тұлғалардың жарғылық капиталына тікелей немесе жанама қатысу:

 

	 
	Атауы және орналасуы
	Заңды тұлға қызметінің жарғылық түрлері
	Қатысу сомасы және үлесі


                             
	2. Кәсіби деректер:
	Білімі

	 
	(Оқу орнының, факультеттің немесе бөлімшенің атауы мен орналасқан жерін, оқу кезеңін, берілген біліктілікті, білімі туралы дипломның деректемелерін көрсету)


 

Қосымша білім беру

 

	Оның ішінде біліктілікті арттыру курстары, арнайы тренингтер мен семинарлар, ғылыми дәрежелер
	(оқу орнының атауы мен орналасқан жерін, оқу кезеңін, білімі туралы дипломның, сертификаттың, куәліктің деректемелерін көрсету)

	Жұмыс тәжірибесі, оның ішінде еңбек қатынастары саласында
	

	
	(жұмыс жылының санын көрсету)

	Басшылық лауазымдардағы жұмыс тәжірибесі
	

	
	(жұмыс жылының санын көрсету)

	Бар жетістіктері
	 

	
	(осы мәселе бойынша ақпаратты көрсету, мысалы, ғылыми жарияланымдардың атауы, ғылыми жарияланымдарға қатысу)

	Кәсіби ұйымдарға мүшелік
	

	
	(осы мәселе бойынша ақпаратты көрсету)

	Осы мәселеге қатысы бар басқа ақпарат
	 

	
	(кәсіби қызметті сипаттайтын ақпарат көрсетіледі)


 

Еңбек қызметі туралы мәліметтер (соңғы жұмыс орнынан бастап, барлық алдыңғы жұмыс орындарын тізімдеңіз):

 

	Ұйымның атауы:

 

Мекенжайы: 

 

Құрылымдық бөлімше

 
	Ұйым қызметінің бағыты:

	Лауазым атауы:
	Басталуы
ай/жыл
	Аяқталуы
ай/жыл
	Лауазымдық міндеттері: 

 

Жұмыстан шығу себебі:

	 
	 
	 
	


 

3. Тілдік дағдылар 
(меңгеру дәрежесін көрсетіңіз: қанағаттанарлық, жақсы, өте жақсы)

	Тілі
	Меңгеру дәрежесі

	
	оқу
	сөйлесу
	жазбаша

	Қазақ
	 
	 
	 

	Орыс
	 
	 
	 

	Ағылшын
	 
	 
	 

	Басқа
	 
	 
	 


 

4. MS Office, пошта қосымшалары және интернет-ресурстарда жұмыс істеу дағдылары. 
 
5. Басқа мәліметтер:
 

	Экономикалық қызмет саласында жасалған қылмыстар үшін, мемлекеттік қызмет пен мемлекеттік басқару мүдделеріне қарсы сыбайлас жемқорлық және өзге де қылмыстар үшін белгіленген тәртіппен жойылмаған немесе алынбаған соттылығының болуы
	Иә/жоқ

	Уәкілетті мемлекеттік органдардың заңнаманы бұзғаны үшін қызметтік міндеттерін орындаудан шеттетуі туралы деректердің болуы
	Иә/жоқ, егер «Иә» болса, онда әсер ету шарасы қолданылған күндер және кіммен қолданылған

	Бұрын банкрот деп танылған не оған қатысты мәжбүрлеп тарату, консервациялау, акцияларды мәжбүрлеп сатып алу туралы шешім қабылданған ұйымның басшы қызметкері болған
	Ұйымның атауы, лауазымы, жұмыс кезеңі

	Осы мәселеге қатысы бар басқа ақпарат
	(еркін көрсетіледі)


 

Мен (Омбудсмендерге кандидаттың тегі, аты, әкесінің аты),

_________________________ осы ақпаратты мұқият тексергенімді және оның дәйекті және толық болып табылатынын растаймын және ұсынған дәйексіз мәліметтердің болуы менің тағайындауыма келісімді (қолы, күні) қайта қарау (қайтарып алу) үшін негіз болып табылатынын мойындаймын.

